FORA
DOS
MUSEOS

Virxe Inmaculada
do Casal de Socastro

Coleccion particular

Do 4 de setembro
ao 8 de outubro de 2018
na Libraria NUMAX

Os muscos

calegos

EN 1981 0 ESTATUTO DE AUTONOMIA
atribuiulle ao goberno galego, en
exclusiva, as competencias en xestion
do patrimonio. En consecuencia, habia
que por en marcha os mecanismos
necesarios para administrar tales bens.
E cumpria, ademais, lexislar un marco
propio na materia. Na interseccion
desta dobre via estaban os museos,
instrumentos de primeira orde no que
atinxe 4 conservacion e difusiéon do
acervo historico e cultural.

Oraben, a titularidade dos
museos existentes era moi diversa.
As institucions mais relevantes, como
0 Museo Arqueoldxico Provincial
de Ourense e o das Peregrinacions,
estaban en mans do Estado. E sen os
museos dependentes dos concellos
ou das deputaciéns, como os de
Pontevedra e Lugo, a administracion
autonomica carecia de ferramentas.

Unha das solucidns foi a creacion
dun sistema galego de museos regulado
e supervisado pola Xunta, formado
tanto por museos propios como por

centros concertados, integrados
mediante convenio e financiados por
medio de subvencidns. As distintas
normas que se aprobaron trataron o
asunto. Con todo, tanto o primeiro
decreto, de 1986, como os titulos sobre
museos das leis do patrimonio cultural
de Galicia, de 1995 e 2016, careceron
de eficacia. Pois non se desenvolveron
os regulamentos nin se dotaron dos
medios precisos para a stia aplicacion.

A esta situacion haberia que sumar
a demora na transferencia dos museos
estatais, que non se completou ata
entrados os noventa, a falla de centros
propios e a artificial creacion de
museos por parte de particulares con
resultados especulativos en funcién da
orde anual de subvencions.

A relacion coa Igrexa Catolica
Mencion 4 parte merece a especifica
relacion da Administracion coa
Igrexa Catodlica no caso dos museos
de titularidade eclesiastica. Pois esta
foi, e segue a ser, obxecto dun trato

@ Obradoiro de restauracion
instalado en San Martiiio

Pinario para exposicions temporais,
finais dos anos ‘90. Para levar

a cabo varias das tarefas relacionadas
coa organizacion da mostra Galicia
no tempo improvisaronse espazos

de traballo en San Martifio Pinario.
Con posterioridade, o servizo

de exposicions da S. A. de Xestion

do Xacobeo aproveitou tanto

a estrutura humana como

as intalacions creadas enton.

Cidade da Cultura, 2018,



diferenciado. E ainda que se tefien feito
grandes inversions, estas apenas tefien
redundado socialmente.

Como exemplo podemos citar
o proxecto Galicia no tempo. A gran
mostra celebrouse en 1991 en San
Martifio Pinario e isto xustificou
arestauracion do edificio. Os
profesionais do sector estaban
conformes porque a idea era que, como
resultado do evento, se instalase ali un
gran museo eclesiastico que inserise
as coleccions da Igrexa Catdlica no
ordenamento xeral do patrimonio
galego e do sistema de museos. Iso
non aconteceu. E mais, o monumento,
despois do gasto realizado, nin sequera
estaba aberto ao publico. Para permitir
as visitas, a tinica solucion foi pagar
persoal a maiores.

Cabe preguntarse se este panorama
é froito da ineptitude do Goberno ou
dun modelo concreto. A saber, dun
modelo que, sobre todo, identifica
Galicia en materia patrimonial coa
Igrexa Catodlica e lle concede a esta
preeminencia na sua xestion. Non
podemos dicir que a Xunta e os que
nela levan décadas gobernando non
creasen estruturas afins a esta vision.
Pensemos, por exemplo, na S.A. de
Xestién do Plan Xacobeo, empresa de
caracter publico que canaliza unha
inxente suma orzamentaria. O ente,
por certo, tivo durante anos parte
das stias instalacions en San Martifio
Pinario e pagaba por estas un cuantioso
alugueiro.

En realidade seria errado
afirmar que as politicas do Pp ignoran
o patrimonio galego. Porén, si cabe
sinalar que funcionan segundo unha
economia de intereses que non ten que
ver coa nocion ilustrada de cultura da
que son herdeiros outros colectivos e
outras opcions. Pero iso non lles resta
eficacia. Primeiro foi o Xacobeo, logo a
Cidade da Cultura. O modelo ¢ efectivo
incluso con independencia de quen
goberne.

Con todo, hai outras prazas fortes.
0 galeguismo, ou polo menos unha
parte, erixiu o Museo do Pobo Galego.
Outros sectores organizaronse ao
redor da rede publica de museos,
fundamentalmente ao redor dos
museos arqueoloxicos e provinciais.
Tamén estan os museos de arte
contemporanea, etc. As forzas son
desiguais, pero en xeral cada colectivo
fai a suia escolla repertorial (arte sacra,
arqueoloxia, etnografia, etc.). Compre,
quizais, abordalas conxuntamente
dunha vez.

Q Virxe sedente de Santo
Estevo de Ribas de Miiio,

O Saviiiao [forma parte
dunha Epifania), finaisdos.
XIl. Granito policromado.
87x41x32,5cm. Atao

s. Xlll as imaxes da Virxe
limitabanse a presentala
como trono do seu fillo. A
partir de entdbn comezaron a
amosala con novos atributos
e, sobre todo, establecendo
contacto co neno: sorrindolle,
ofrecéndolle froita, aleitandoo,
etc. A comunicacion entre
ambos mudou o retrato en
simbolo de amor devoto. A
espiritualidade mendicante
xogou un importante papel
neste cambio.

Foto: Alba Vazquez Carpentier

© Virxe Inmaculada

da granxa do Casal de
Socastro, Vedra, s. XVIII.
Imaxe de alabastro
policromado, peaia

de madeira, tamén
policromada, e coroade
latén. 77,5 x 25 x 23,5cm.
As Inmaculadas represéntanse
habitualmente suspendidas
sobre a lua crecente. A beleza
da amada no Cantar dos
cantares, imaxe na que tamén
se basea o tipo, identificase asi
mesmo coa lta. En realidade,
0 astro € o atributo mais
constante das divinidades
femininas occidentais. Tamén
se representa triunfando
sobre o mal, a serpe. Pois
presupUiase que estaba
predestinada a vencer o
pecado dende o tempo da
creacion. Paradoxalmente, no
s. XVIII, cando por primeira
vez as elites intelectuais

abandonaron a Igrexa Catodlica,

a crenza na Inmaculada
chegou a ser un baluarte de fe
contra o empirismo e a razon.

Coleccion particular.
Foto: Alba Vazquez Carpentier

O Madonna de Trapani,
1701-1725. Alabastro
policromado. 32,5 x12,5
x13 cm. En Galicia o alabastro
era un material inusual.
Imperaba o granitoe a
madeira. En xeral as pezas
que se conservan en alabastro
procedian do exterior, como
esta virxe do s. XVIII. Tratase
dun tipo fabricado en serie
para a sUa exportacion

en Trapani, Italia. Seguian

o modelo da realizada

por Nino Pisano nesa

mesma cidade.

Museo Arqueoldxico Provincial de Ourense
Foto: Fernando del Rio

A Inmaculada
do Casal de
Socastro, Vedra

O PATRIMONIO RELIXIOSO ten gran
relevancia na historia de Galicia. A
Igrexa Catodlica exerceu dende datas
moi temperas un importante control
sobre o territorio. Os inicios do
monacato retrotraennos aos reinos
suevo e visigodo, e a esta circunstancia
coOmpre sumar as consecuencias do
fenomeno xacobeo tras a inventio do
sepulcro. A hexemonia cultural da
Igrexa dilatouse durante séculos e s6
comezou a declinar coa chegada do
movemento ilustrado.

A virxe que presentamos en NUMAX
foi realizada no s. XvII1. Son poucos os
datos que temos. Sabemos que procede
da granxa do Casal de Socastro, en
Vedra. O inmoble foi construido no ano
1652 e mercado no s. XIX por José Avila
Lamas, futuro bispo de Ourense. A talla
formaria, xa ent6n, parte dos bens da
propiedade pero non quedou ali, pois
Avila Lamas trasladouna a Ourense.

Os seus sucesores desprendéronse da
granxa, que foi derrocada en 1985, pero
conservaron a virxe ata a actualidade.

Formalmente a peza presenta
trazas tipicamente barrocas. A torsién
do corpo, o tratamento dos panos, o
x0go de luces e a policromia enfatizan
o seu movemento. E a direccién oposta

E apareceu no ceo un gran
sinal: unha muller vestida
co sol, coa lta baixo os seus
pés e, na cabeza, unha coroa
de doce estrelas. Estaba
embarazada e berraba

cos retorzons e as dores.

Apareceu outro sinal

no ceo: era un gran dragén
vermello, que tifia sete
cabezas e dez cornos e nas
cabezas sete diademas.

de cabeza e mans, como alonxandose,
tamén sublifian esta concepcion
dindmica e teatral tan caracteristica.
A escultura, como é habitual nas
Inmaculadas, toma a sta iconografia
da muller apocaliptica descrita nas
Escrituras, porta coroa de doce estrelas
e esta pousada sobre unha ltia crecente
coas puntas cara arriba. Baixo os seus
pés tamén a esfera celeste e unha figura
sincrética que tanto lembra o dragén da
Apocalipse como a serpe que induce o
pecado orixinal.

Dende logo, Maria, virxe e nai
a0 mesmo tempo, representou na
cultura occidental un modelo de
comportamento feminino e un obxecto
de devocién. E, sen lugar a dubidas,
o0 seu estatuto é comparable ao das
deusas doutras culturas. A relixién
cristid asimilou moitas das férmulas
do mundo helenistico, e neste, o
nacemento virxinal de heroes foi un
lugar comun. Danae, por exemplo,
concibiu a Perseo cando Xupiter a
visitou en forma de chuvia. A actitude
cara a virxindade foi tamén unha
herdanza do mundo clasico. Porén, no
caso das deusas pagas tal signo non se
identificaba coa castidade, era simbolo
de forza e autonomia. Venus, Ishtar e

Co seu rabo arramplaba
cunha terceira parte das
estrelas do ceo e botdbaas na
terra. O dragon plantouse
diante da muller que

estaba para dar d lug,

coa idea de engulirlle o
filliflo en canto nacese.

Tivo un fillo varén; aquel
que cun caxato de ferro ha
rexer a todalas nacions.

Astarté eran chamadas virxes a pesar
dos seus amantes. O cristianismo
ampliou o concepto. A castidade
sexual como bondade e o nacemento
virxinal como sanciéon moral foron
unha contribucién distintiva. E, tal e
como pon de relevo Marina Warner, foi
este salto do signo relixioso a doutrina
moral o que transformou unha deusa
nai como Maria nun instrumento
efectivo de ascetismo e suxeicion.

O Retablo do Pazo

de Alongos, 1764.
Madeira policromada.

A concepcion retabular
ou teatral do mundo
imperou na arte barroca.
As esculturas e as
reliquias de moitas igrexas
enriguecéronse con
baldaquinos, coros e
retablos seguindo o ronsel
de Francisco de Moure.

A fidalguia tamén se uniu
a esta euforia, e foi enton
cando se construiron os
grandes pazos galegos

e se engalanaron as suas
capelas. Foi a virxe do Casal
de Socastro encargada
para un retablo?

Museo Arqueoldxico Provincial de Ourense
Foto: Fernando del Rio

Oraben, a crenza da Inmaculada
vai mais ala. Postula que Maria foi
preservada do pecado dende a sta
concepcion. A saber, unha das pasaxes
mais importantes na sua definicién foi
a que relata o castigo de Deus a serpe
no Xardin do Edén: «Pofio hostilidade
entre ti e a muller, entre a tia lifiaxe
e adela. Ti tentaras de atanguerlle
o calcaar, pero ela esmagarache
a cabeza» (Xénese 3,15). A palabra

muller interpretouse como unha
profecia da Virxe Maria. E a promesa
de vitoria sobre a serpe foi usada
para desenvolver a imaxe da segunda
Eva, a que triunfa ali onde a primeira
fracasou. O seu éxito xustificaba que o
seu destino, dende a época da creacion,
fose escapar ao poder do demo e
supufa a sua total ausencia de pecado.
En todo caso, foi Francisco
Pacheco, no seu tratado sobre pintura,
quen fixou a férmula coa que se
representaron durante o barroco as
Inmaculadas. En Galicia unha das
imaxes mais destacadas é a do coro de
San Martifio Pinario, atribuida a José
Gambino, autor co que tamén se quixo
identificar a escultura que amosamos
en NUMAX. Porén, entre outros
aspectos, a iconografia é lixeiramente
distinta e o material no que esta
realizada, o alabastro, era sumamente
raro nos obradoiros galegos. £ probable
que se trate dunha talla importada.
Polo seu tamafio e por non ter
traballada a parte posterior é posible
que fose encargada para algtun retablo.
Acaso tifia a granxa unha capela?

Textos: Sabela Lopez Pato
Para mais informacion e referencias
bibliograficas: www.numax.org

6 pezas deslocalizadas
na Libraria NUMAX

Marzo-novembro 2018

Coa colaboracion de:
Museo Arqueoldxico

Producién, imaxe
e comunicacion:

Provincial de Ourense, NUMAX
Museo das Peregrinacions Construcién metéalica:
e de Santiago, Galanas

Museo Masso,
Fundacién Barrié,
Museo do Pobo Galego
e Museo de Pontevedra
Comisaria:

Coordinacion:

Pérez Antolin

Desefio de mobiliario: Rotulacion:
domohomo Agencia Grafica

Durante 8 meses a Libraria
NUMAX amosar4i, de xeito
sucesivo, 6 pezas de diferentes
museos e coleccions de Galicia.
FORA DOS MUSEOS quere convidar
areflexion sobre estas institucions,
achegarse 4 sua orixe, indagar nas
suas problematicas e analizar que
tipo de obxectos custodian. Persoas
expertas do campo museografico
galego presentaran cada peza ao
inicio da sua exhibicion.

Por que este proxecto?

Porque amamos os obxectos e
porque a proteccion da nosa cultura
material depende en gran medida dos
museos. Porque os museos deberian
formar parte das axendas sociais,
culturais e politicas. E porque, como
sinalou Jean-Marie Straub, «facer a
revolucién é tamén pofier no seu sitio
cousas moi antigas pero esquecidas».

13.03-16.04
Como naceron
os museos galegos?

17.0-4-21.05
Onde gardamos a memoria?

22.05-25.06
Quen habita en nés?

@ 26.06-03.09

Que acontece
coa arte do exilio?

0-4.09-08.10
Que facemos coa Virxe?

09.10-12.11
E o noso patrimonio
industrial?

NUMAX .

